
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
 
Ո Ր Ո Շ ՈՒ Մ
 2018 թվականի N     -Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈՒԼԻՍԻ 11-Ի N 1146-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ

 
Համաձայն «Նորմատիվ իրավական ակտերի մասին» օրենքի 37-րդ հոդվածի 1-ին մասի՝ Հայաստանի Հանրապետության կառավարությունը որոշում է.
1. Ուժը կորցրած ճանաչել Հայաստանի Հանրապետության կառավարության 2002 թվականի հուլիսի 11-ի «Հասարակությանն իրավական ակտերի մասին իրազեկման և իրավական ակտերի հաշվառման կարգերը հաստատելու մասին» N 1146-Ն որոշումը:
2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:










ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈՒԼԻՍԻ 11-Ի N 1146-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

	1. Ընթացիկ իրավիճակը և իրավական ակտի ընդունման անհրաժեշտությունը
«Նորմատիվ իրավական ակտերի մասին» Հայաստանի Հանրապետության օրենքի 26-րդ հոդվածի 3-րդ մասի համաձայն՝ նորմատիվ իրավական ակտերի հաշվառումը և պահպանումն իրականացվում են ընդունող մարմնի սահմանած կարգով: Նույն օրենքի 45-րդ հոդվածի 1-ին մասի համաձայն ուժը կորցրած է ճանաչվել «Իրավական ակտերի մասին» Հայաստանի Հանրապետության 2002 թվականի ապրիլի 3-ի ՀՕ-320 օրենքը:
«Իրավական ակտերի մասին» Հայաստանի Հանրապետության օրենքի   69-րդ հոդվածի և 89-րդ հոդվածի առաջին մասի հիման վրա 2002 թվականի հուլիսի 11-ին ընդունվել է «Հասարակությանն իրավական ակտերի մասին իրազեկման և իրավական ակտերի հաշվառման կարգերը հաստատելու մասին» Հայաստանի Հանրապետության կառավարության N 1146-Ն որոշումը:
Միաժամանակ, հարկ է նշել, որ Հայաստանի Հանրապետության վարչապետի 2018 թվականի հունիսի 8-ի «Հեռուստատեսության և ռադիոյի մասին» Հայաստանի Հանրապետության  օրենքում  փոփոխություններ  և  լրացումներ կատարելու մասին», «Նորմատիվ  իրավական ակտերի մասին» և  «Հայաստանի Հանրապետության պետական պարգևների և պատվավոր կոչումների  մասին»  Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքների կիրարկումն ապահովող միջոցառումների ցանկերը հաստատելու մասին» N 619-Ա որոշման հավելված 2-ի 6-րդ կետի համաձայն «Հայաստանի Հանրապետության կառավարության 2002 թվականի հուլիսի 11-ի N 1146-Ն որոշումն ուժը կորցրած ճանաչելու մասին» ՀՀ կառավարության որոշման նախագիծը Հայաստանի Հանրապետության արդարադատության նախարարության կողմից մինչև 2018 թվականի հունիսի 3-րդ տասնօրյակը պետք է ներկայացվի Հայաստանի Հանրապետության կառավարություն:
Հաշվի առնելով «Նորմատիվ իրավական ակտերի մասի» օրենքի հիշյալ դրույթները և Հայաստանի Հանրապետության վարչապետի 2018 թվականի հունիսի 8-ի թիվ 619-Ա որոշման պահանջները՝ անհրաժեշտություն է առաջացել ուժը կորցրած ճանաչել Հայաստանի Հանրապետության կառավարության 2002 թվականի հուլիսի 11-ի N 1146-Ն որոշումը:

	2. Առաջարկվող կարգավորման բնույթը
Հաշվի առնելով վերոգրյալը` Հայաստանի Հանրապետության արդարադատության նախարարության կողմից մշակվել է «Հայաստանի Հանրապետության կառավարության 2002 թվականի հուլիսի 11-ի N 1146-ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագիծը:

 
  
3. Ակնկալվող արդյունքը
Նախագծի ընդունման արդյունքում կապահովվի «Նորմատիվ իրավական ակտերի մասին» Հայաստանի Հանրապետության օրենքի պահանջների կատարումը:

